Bosna i Hercegovina

Federacija Bosne i Hercegovine

Unsko-sanski kanton

OPĆINSKI SUD U BOSANSKOJ KRUPI

P  R  A  V  I  L  N  I  K

o obavljanju pripravničkog staža pripravnika-volontera u

Općinskom sudu u Bosanskoj Krupi

Bosanska Krupa, februar 2010.godine

Na osnovu člana 31. i 46. Zakona o sudovima u Federaciji Bosne i Hercegovine (“Službene novine F BiH” broj:38/05 i 22/06), člana 28. Zakona o radu („Službene novine F BiH“ broj: 43/99, 32/00 i 29/03), i tače j) člana 8. Pravilnika o unutrašnjem sudskom poslovanju „Službeni glasnik BiH“ broj: 57/08 i 70/09), predsjednik Općinskog suda u Bosanskoj Krupi   d o n o s i:
P  R  A  V  I  L  N  I  K

o 
obavljanju pripravničkog staža pripravnika-volontera u

Općinskom sudu u Bosanskoj Krupi

I   OPŠTE  ODREDBE

Član 1.


Ovim Pravilnikom o obavljanju pripravničkog staža pripravnika-volontera u Općinskom sudu u Bosanskoj Krupi (u daljem tekstu: ovaj Pravilnik) uređuje se način, postupak i sadržina stručnog osposobljavanja pripravnika-volontera radi sticanja prakse u svim oblastima sudskog rada, kao i prava i obaveze koji proističu iz njihovog statusa pripravnika-volontera u Općinskom sudu u Bosanskoj Krupi (u daljem tekstu: ovaj Sud)
Član 2.

Pripravnici-volonteri se primaju u ovaj Sud na stručno osposobljavanje za samostalan rad, bez zasnivanja radnog odnosa (volonterski rad).

Član 3.
Pripravnikom-volonterom u smislu ovog Pravilnika smatraju se osobe sa zvanjem diplomirani pravnik, koje se primaju u ovaj Sud radi obavljanja pripravničkog staža i sticanja uslova za polaganje pravosudnog ispita.

II   PRIJEM PRIPRAVNIKA-VOLONTERA
Član 4. 
Za pripravnika-volontera u ovaj Sud može biti primljena osoba sa završenom VSS (visokom stručnom spremom) u zvanju „diplomirani pravnik“.

Član 5.

Broj pripravnika – volontera koji će biti primljeni u ovaj Sud utvrđuje se Pravilnikom o unutrašnjoj organizaciji i sistematizaciji radnih mjesta u ovom Sudu.

Član 6.

Sa izabranim pripravnikom-volonterom se zaključuje Ugovor o volonterskom radu u pismenoj formi.

Član 7.

Pripravnik-volonter se prima u volonterski odnos na period najduže 2 (dvije) godine.

Član 8.

Pripravnik-volonter se može primiti u volonterski odnos i na period kraći od 2 (dvije) godine.
U tom slučaju pripravnički staž iz člana 7. ovog Pravilnika raspoređuje se srazmjerno vremenu koje pripravnik-volonter u tom svojstvu ima provesti u ovom Sudu. 
Odluku o rasporedu obavljanja pripravničkog staža pripravnika-volontera u skladu sa stavom 2. ovog člana, donosi predsjednik Općinskog suda u Bosanskoj Krupi (u daljem tekstu: predsjednik ovog Suda) za svaki pojedinačni slučaj.
III   PRAVA I OBAVEZE PRIPRAVNIKA - VOLONTERA

Član 9.

Pripravnik-volonter je dužan da se pridržava odredaba ovog Pravilnika, kao i ostalih propisa i internih akata ovog Suda koji vrijede za sve zaposlene u ovom Sudu.

Član 10.

Za vrijeme trajanja pripravničkog staža, pripravnik-volonter je dužan da svakodnevno vodi dnevnik u skladu sa članom 30. ovog Pravilnika.

Član 11.

Za vrijeme trajanja osposobljavanja pripravnik-volonter je dužan da:

· savjesno i marljivo učestvuje u obavljanju svog pripravničkog staža, 
· da blagovremeno i uredno obavlja povjerene mu poslove i zadatke,
· da bude tačan, vrijedan, da ispunjava zahtjeve sudije koji se odnose na dnevni posao i druge vidove osposobljavanja,
· da poštuje utvrđeno radno vrijeme i da svaki svoj izostanak uredno opravda,
· da poštuje interna akta Suda, red i pravila ponašanja u sudskoj zgradi i sudnicama,
· da poštuje tajnost podataka iz sudskih spisa i rada ovog Suda,
· da dolazi u ovaj Sud u garderobi adekvatnoj društvenom značaju i ugledu posla koji obavlja,  
· da se sa uvažavanjem i dužnim poštovanjem ophodi prema sudijama, sudskim službenicima, drugim učesnicima u postupku i

· da preuzme inicijativu u radu i sticanju znanja.
Član 12.

U slučaju da pripravnik-volonter svojim djelima, namjerno ili zbog krajnje nepažnje, prouzrokuje  materijalnu štetu  u ovom Sudu, obavezan je istu nadoknaditi prema opštim pavilima za nadoknadu štete. 
Član 13.

Pravo pripravnika-volontera je:

· da odbije izvršenje posla za koji nije prethodno obučen, 
· da odbije izvršenje svakog posla kojim se omalovažava njegova funkcija, 
· da uloži prigovor predsjedniku ovog Suda na nedovoljno angažovanje, nepružanje instrukcija i pomoći u realizaciji praktične obuke od strane sudije i sudskih službenika.

Član 14.

Pravo sudije je da odbije dalje učešće u obuci pripravnika-volontera koji:

· ne izvršava obaveze utvrđene ovim Pravilnikom, ili svojim ponašanjem remeti rad, 
· ako se pripravnik-volonter  nedovoljno angažuje u izvršavanju plana obuke , kao i 
· da se neposredno izjasni o osnovanosti pritužbi koje je pripravnik-volonter iznio o njegovom radu i ponašanju, kao i pritužbi upućenih protiv sudskih službenika.

Član 15.

Pripravnicima-volonterima za vrijeme obavljanja pripravničkog staža ne pripada naknada za rad, niti druga prava koja se stiču po osnovu rada, osim ako posebnim zakonom ili odlukom nadležnog organa ne bude drugačije regulisano.

IV   RASPORED OBAVLJANJA PRIPRAVNIČKOG STAŽA 
       ZA PRIPRAVNIKA-VOLONTERA

Član 16.

Stručno osposbljavanje pripravika-volontera obuhvata obuku kroz praktičan rad na stručnim pravnim poslovima, upoznavanje sa sadržinom i načinom vođenja poslova u ovom Sudu i osposobljavanje za samostalnu primjenu prava.

Član 17.

Sadržina obuke pripravnika-volontera se obavlja kroz:

· upoznavanje sa nosiocima sudijskih funkcija i sudskim službenicima,
· upoznavanje sa Zakonom o sudovima u Federaciji Bosne i Hercegovine i Bosni i Hercegovini,
· upoznavanje sa Pravilnikom o unutrašnjem sudskom poslovanju, te unutrašnjom organizacijom rada ovog Suda,

· rad u prijemnoj kancelariji

· rad u sudskoj pisarnici

· upoznavanje sa sadržinom sudskih predmeta i praćenju suđenja,
· referisanje sudiji o uočenim pravnim problemima i spornim činjenicama i predmetima u čijem suđenju prisustvuju i

· izrada nacrta suskih odluka.

Član 18.
U cilju ravnomjernog sticanja prakse u svim oblastima sudskog rada, pripravnici-volonteri se u toku trajanja pripravničkog staža postepeno raspoređuju na rad u svim službama i odjeljenjima ovog Suda.
Član 19.

Pripravnički staž pripravnika – volontera u ovom Sudu koji traje 2 (dvije) godine ili 24 (dvadesetčetiri mjeseca), raspoređuje se na slijedeći način:

a) opći dio

     - upoznavanje sa Zakonom o sudovima u Federaciji 

       Bosne i Hercegovine i Bosni i Hercegovini   ....................
3 dana

     - upoznavanje sa Pravilnikom o unutrašnjem 

       sudskom poslovanju 
................................................
5 dana

     - upoznavanje sa unutrašnjom organizacijom

       rada ovog Suda  

................................................    2 dana

     - upoznavanje sa ulogom i zadaćama općinskog suda i 

       ostvarivanjem sudijske zadaće u skladu 

       sa Ustavom i Zakonom    ..................................................
5 dana

     - poslovi prijemne kancelarije i sudske pisarnice  ..............
1 mjesec

b) posebni dio


       - poslovi  krivičnog referata 
....................................
5 mjeseci
       - poslovi parničnog referata 
....................................
6 mjeseci

       - poslovi vanparničnog referata
....................................
2 mjeseca

       - poslovi izvršnog referata 

....................................
2,5 mjeseca 

       - poslovi prekršajnog referata 
.....................................
2,5 mjeseca

       - zemljišno-knjižni poslovi  
.....................................
1 mjesec

Član 20.
U preostalom vremenu pripravnicima-volonterima se omogućuje da uz rad u ovom 

Sudu pripremaju pravosudni ispit.

Član 21.

Ukoliko ovaj Sud bude u mogućnosti, pripravniku – volonteru će se organizirati i dodatna stručna obuka, i to.

- u Kantonalnom tužilaštvu u  Bihaću      ...............................
1 mjesec

- u Kantonalnom sudu u Bihaću               ...............................
1 mjesec

Član 22.
Predsjednik ovog Suda može odrediti da pripravnik-volonter po potrebi provede pripravnički staž na pojedinim poslovima u dužem ili kraćem vremenu od vremena utvrđenog članom 18. ovog Pravilnika.

V   NOSIOCI  OBUKE
Član 23.

Predsjednik ovog Suda i sekretar Općinskog suda u Bosanskoj Krupi (u daljem tekstu: sekretar ovog Suda) staraju se o dosljednom provođenju i dinamici obuke pripravnika - volontera.
Član 24.
Sudija kod kojeg je pripravnik-volonter raspoređen, sprovodi obuku u sudnici u okviru sudskog odjeljenja  i referata koje taj sudija vodi.
Član 25.
Sudija iz člana 24. ovog Pravilnika, koji je zadužen za kontrolu i praćanje rada pripravnika-volontera, dužan je:

· da kroz davanje objašnjenja, smjernica i uputstava realizuje praktičnu obuku, 
· da omogući pripravniku - volonteru praćenje toka suđenja i neposredan uvid u spis predmeta čijem suđenju prisustvuje, 
· da kontroliše vođenje pripravničkog dnevnika i njegov vjerodostojnost potvrđuje svojim potpisom u utvrđenim vremenskim periodima,  i sl.

Član 26.
Sudski službenici upoznaju pripravnike-volontere sa poslovima iz svog djelokruga rada.

Član 27.


Sudija iz člana 24. ovog Pravilnika, po okončanju perioda obuke, daje svoje mišljenje o radu pripravnika-volontera, o stečenom znanju, ponašanju i  cjelokupnom angažovanju istog. 
Mišljenje iz stava 1. ovog člana , sudija daje u vidu opisne ocjene koja može biti: 
- „ne zadovoljava“, 
- „zadovoljava“, 
- „dobar“ i 
- „uspješan“. 
Za dato mišljenje sudija odgovara predsjedniku ovog Suda.
VI   NADZOR NAD OBAVLJANJEM PRIPRAVNIČKOG STAŽA

Član 28.

Stručnu pomoć i nadzor u obavljanju pripravničkog staža vrše predsjednik ovog Suda, sekretar ovog Suda i sudije na pojedinim referatima na kojima je pipravnik-volonter raspoređen.

VII   EVIDENCIJA  I VOĐENJE  DNEVNIKA  O PRIPRAVNIČKOM  STAŽU
Član 29.

Za svakog pripravnika-volontera vodi se evidencija koja sadrži: 
-  lične podatke, 
-  podatke o vremenu  koje je pripravnik-volonter proveo na pojedinim  
   poslovima i zadacima, 
-  kao i druge podatke za koje se ukaže potreba.


Evidenciju iz stava 1. ovog člana vodi sekretar ovog Suda.
Član 30.
Svaki pripravnik-volonter dužan je uredno i svakodnevno voditi dnevnik rada u koji upisuje poslove i zadatke koje je obavljao i propise koje je primjenjivao.

Dnevnik rada iz stava 1. ovog člana treba da sadrži:

· podatke o dnevnim aktivnostima – urađenim zadacima koje je dao sudija, 

· podatke o urađenim nacrtima odluka, 

· podatke o radu sa sudijom na određenom predmetu ili drugim poslovima poučavanja od strane sudije po pojedinim institutima.

Član 31.
Pripravnik-volonter je dužan da sekretaru ovog Suda, na kraju svakog mjeseca (posljedenjeg radnog dana u mjesecu) dostavi na uvid i ovjeru dnevnik rada iz člana 30. ovog Pravilnika.

Član 32.
O obavljenim poslovima i zadacima iz obuke u pravosudnim institucijama iz člana 21. ovog Pravilnika (Kantonalno tužilaštvo, Kantonalni sud) pripravnik-volonter takođe vodi evidenciju u dnevniku rada.  
Dnevnik rada za taj period potpisuje glavni tužilac Kantonalnog tužilaštva u Bihaću odnosno predsjednik Kantonalnog suda u Bihaću, a isti daju i mišljenje iz člana 26. ovog Pravilnika

Evidencija iz stava 1. ovog člana daje se na uvid Sekretaru ovog Suda radi evidentiranja.

Član 33.

 Nakon provedenog pripravničkog staža, predsjednik ovog Suda će pripravniku-volonteru izdati uvjerenje o vremenu provedenom u ovom Sudu u statusu pripravnika-volontera.

VIII   PRESTANAK UGOVORA O VOLONTERSKOM RADU
Član 34.

Pripravnički staž pripravnika-volontera prestaje istekom perioda na koji je sklopljen Ugovor o volonterskom radu iz člana 6., a najduže istekom vremena iz člana 7. ovog Pravilnika.

Član 35.

Pripravnički staž pripravnika-volontera može prestati odnosno Ugovor o volonterskom radu može se raskinuti  i prije rokova predviđenih članom 34. ovog Pravilnika, i to:

· sporazumnim raskidom ugovora o volonterskom radu od strane pripravnika-volontera i

· otkazom ugovora o volonterskom radu od strane predsjednika ovog Suda

Član 36.

Pripravnik - volonter može tražiti da se raskine Ugovor o volonterskom radu i prije isteka perioda na koji je sklopljen, iz ličnih razloga.


U slučaju iz stava 1. ovog člana, pripravnik-volonter podnosi predsjedniku ovog Suda pismeni zahtjev za sporazumni raskid Ugovora o volonterskom radu, u kojem može obrazložiti svoje razloge zbog kojih traži raskidanje istog.

Član 37.

Ugovor o volonterskom radu sa pripravnikom-volonterom može se otkazati u slučaju:

· kad je takav otkaz opravdan iz ekonomskih, tehničkih ili organizacionih razloga u ovom Sudu;

· ukoliko se pripravnik – volonter ne pridržava obaveza koje su utvrđene u članu 9. do 12., te 30.do 32. ovog Pravilnika

· u vezi sa članom 14. ovog Pravilnika - ukoliko su osnovani razlozi sudije za odbijanjem učešća u daljoj obuci pripravnika-volontera

Član 38.
Rok za otkaz Ugovora o volonterskom radu pripravniku – volonteru iznosi 15 (petnaest) dana.
IX   ZAVRŠNE ODREDBE
Član 39.
Stupanjem na snagu ovog Pravilnka prestaje da važi Program stručnog osposobljavanja pripravnika-volontera, koji je u ovom Sudu donešen pod brojem 018-0-Su-07-000137 od 04.04.2007.godine.
Član 40.

Pripravnici-volonteri koji su započeli obavljanje pripravničkog staža po odredbama ranijeg Programa stručnog osposobljavanja pripravnika-volontera u Općinskom sudu u Bosanskoj Krupi, svoj pripravnički staž nastavljaju da obavljaju po odredbama ovog Pravilnika.

U dogovoru sa sekretarom ovog Suda, pripravnici-volonteri iz stava 1. ovog člana, uskladiće svoje obaveze regulisane članom 30. ovog Pravilnika.


Član 41.
Ovaj Pravilnik stupa na snagu danom donošenja

Broj: 18-0-Su-0000 59-10-Su





PREDSJEDNIK  SUDA
Dana, 22.februara.2010.godine





      Komić Sead s.r.
